
A historia do noso IES, arranca a mediados do século XIX, escolarizando a rapaces 

e rapazas de toda a provincia. Sabiamos que dúas irmás xemelgas, nacidas en 

Vegadeo (1895), Jimena e Elisa Fernández de la Vega,  fixeran o bacharelato no 

Instituto de Lugo. Entre 1909 e 1913 foron as primeiras mulleres licenciadas en 

Galicia e Asturias.

Non foi doada a súa estadía universitaria, xa que eran increpadas con 

comentarios despectivos polo persoal masculino. A pesares destas dificultades , 

destes atrancos, foron as mellores da súa promoción, levando, Jimena, o Premio 

Extraordinario de Fin de Carreira. 

Elisa, casou, tivo tres fillos, deu clases en Facultades de Medicina e atendeu 

consulta na casa. Asemade daba conferencias antibelicistas e publicaba artigos 

científicos co seudónimo de Zoraida. Morreu aos 37 anos e o seu marido, 

republicano, tivo que exiliarse na Arxentina, quedando os nenos con Jimena, 

despois de ter realizado o seu periplo europeo por Berlín, Génova, Viena, 

Hamburgo...Traballou cos mellores investigadores Friedrich Kraus e Theodor 

Brugsh, Erwin Baur, Hermann Poll, e no noso país, cos profesores Dr. Pittaluga, 

Nóvoa Santos e Gregorio Marañón. Este profesor dixo dela: “Es gallega, y eso 

quiere decir que es aguda, inteligente y poco dada a dejarse llevar por arrebatos 

imaginativos. Cualidades excepcionales para el estudio de la Ciencia”. E, 

Marañón, sabía moito de herdanzas xenéticas. 

No 120 aniversario do seu nacemento, fixemos unha exposición divulgativa da 

vida, traxectoria, aportacións e obras no vestíbulo do noso IES (no arquivo 

histórico estaban os seus expedientes). Tamén se levaron a cabo  unhas charlas 

impartidas polo profesor Ricardo Gurriarán e Anxela Bugallo.

Muralla de Carmín Adormecido

Muralla de labios irreverentes 

e de carmín adormecido.

Chuco escondido entre o vagalume de Lugo,

no adarve de seos encostados,

como lazos, arrombados de agarimo,

como ventres, arrolados e durmidos.

Muralla de loitas e acudillos,

se falaran as pedras 

e os caldeiros garnidos;

se tocaran as gaitas, 

as cítaras e as liras

as lelías mazmidas

e cantigas de amigo...

Trompetas de prata

de rumores velaíños.

Óboes tal campás

no vagariño da vida

Pedras irreverentas

de carmín adormecido

Xosé Otero Cano

